༄༅། ། 2014ལོའི་བོད་རང་སྐྱོང་ལྗོངས་མཐོ་འབྲིང་དང་འབྲིང་རིམ་ལས་རིགས་སློབ་གྲྭར་སློབ་མ་བསྡུ་བའི་གཅིག་གྱུར་རྒྱུགས་ལེན།
སྐད་ཡིག
དོ་སྣང་བྱ་རྒྱ།
1.       རྒྱུགས་ཤོག་འདིར་ཤོག་ལྷེ4དང་།དྲི་གཞི་ཆེ་བ་བཞི་ལ་ཁྱོན་སྐར་མ100ཡོད། ཡིག་ཚད་གཏོང་ཡུན་སྐར་མ  120ཡིན།
2.       རྒྱུགས་སྤྲོད་མཁན་གྱིས་རྒྱུགས་ཤོག་དང་།ལན་འདེབས་ཤོག་བྱང་བླངས་རྗེས།སྔོན་ལ་རང་གི་རུས་མིང་རྒྱུགས་ཆོག་པའི་ལག་འཁྱེར་ཨང་གྲངས་དག་ལན་འདེབས་ཤོག་ཐོག་གཏན་འཁེལ་བྱས་པའི་གནས་སུ་བྲིས་རྗེས།ཐིག་རིས་གསང་རྟགས（条形码）སྦྱར་དགོས།
3.       རྒྱུགས་ཤོག་འདིའི་ལན་ཚང་མ་ངེས་པར་དུ་ལན་འདེབས་ཤོག་བྱང་ཐོག་བྲི་དགོས།གདམ་གསེས་དྲི་གཞི་ངེས་པར་དུ་ཞ་སྨྱུག（2B）གིས་ནག་པོ་བཟོ་དགོས་པ་དང་།དྲི་གཞི་གཞན་དག་གི་ལན་འབྲི་སྐབས་ངེས་པར་དུ་སྣག་ཚ་ནག་པོའི་ལྕགས་སྨྱུག་གམ་མཆན་འགོད་སྨྱུ་གུས་གཏན་འཁེལ་བྱས་པའི་གནས་སུ་གསལ་པོར་བྲི་དགོས།གལ་ཏ་དྲིས་ལན་རྒྱུགས་ཤོག་དངོས་ཀྱི་བཞག་ཚེ་སྐར་མི་སྤྲོད།
 
དང་པོ།རྨང་གཞིའི་ཤེས་བྱའི་སྐོར། （སྐར30）
གཅིག གདམ་གསེས་དྲི་གཞི། （སྐར10×1=10）
（གཤམ་དུ་བཀོད་པའི་དྲིས་ལན་གསུམ་མམ་བཞི་ལས་ཡང་དག་པའི་ལན་གཅིག་ཡོད་པ་དེ་གདམ་དགོས）
1.  མིང་གཞི་རྐྱང་པའི་ཡི་གེ（  ）ཡོད།
A ཉི་ཤུ།   Bསུམ་ཅུ།   C བཅུ།
2.  རྗེ་རིན་པོ་ཆེའི་སྐུ་དུས་ཙམ་ནས་བཟུང་དཔེ་ཆ་རྣམས་དཔར་འདེབས་བྱེད་པའི་སྲོལ་དེ་དར་ཁྱབ་ཆེ་བར་གྱུར་ཅེས་པའི་རྗེ་རིན་པོ་ཆེ་ནི（  ）ལ་གོ།
A རྗེ་བཙུན་མི་ལ་རས་པ།  Bརྗེ་བཙུན་ཙོང་ཁ་པ་བློ་བཟང་གྲགས་པ།  C རྗེ་བཙུན་ཤེས་རབ་རྒྱ་མཚོ།
3.  སྣོད་ཀྱི་སྐྱོན་གསུམ་ལས་སྣོད་དྲི་མ་ཅན་ནི（  ）ལ་གོ།
Aསློབ་ཁྲིད་ཉན་པ་གཞན་གྱི་ཁ་རྒོད་གཅོག་པ་དང་། རྙེད་བཀུར་ཐོབ་པའི་ཆེད་དུ་ཡིན་པ།
Bསློབ་ཁྲིད་ཉན་པ་དྲན་ཤེས་ཀྱིས་མ་བསྐྱངས་ན་དེ་མ་ཐག་ཏུ་བློ་ཡེ་མ་ཆགས་པ།
Cགཉིད་དང་རྨུགས་པའི་དབང་དུ་སོང་བའམ་ཤེས་པ་གཞན་དུ་ཡེངས་པས་སློབ་ཁྲིད་ཉན་ཡང་སེམས་ལ་གོ་བ་ཡེ་མི་ཡོང་བ།
4.  བསོད་སྐྱབས་ཀྱིས་མཐེ་བོང་གི་སེན་མོའི་སྟེང་ལ་སྣ་ཐ་ཅུང་ཙམ་གཏུལ་ཏེ།སྣ་ཁུང་གཉིས་ཀའི་ནང་དུ་འགའ་འཐེན་རྗེས།མཐེ་བོང་ཐུ་བའི་ནང་ངོས་ལ་ཕྱིས་ཏེ་ཡར་ལྟ་མར་ལྟ་འགའ་བྱས། ཞེས་པ（  ）ཞིབ་འབྲི་བྱས་ཡོད།
A མི་སྣའི་ཕྱིའི་རྣམ་པ།   Bམི་སྣའི་བྱ་བྱེད།   C མི་སྣའི་སེམས་ཁམས།
5.  གང་སུ་ཅི་ཇི་སོགས་ཀྱི་ཟླ་ལ་སྦྱར་ནས་དྲི་བ་སྟོན་པ་དང་།ལན་འདེབས་པའི་ཚིག་འདྲེན་པའི་ཕྲད་ནི（  ）ཡིན།
A ཅིང་ཞིང་ཤིང་།    Bཅེ་ན་ཞེ་ན་ཤེ་ན།   Cཅེའོ་ཞེའོ་ཤེའོ།
6.  《ཤིང་གི་བསྟན་བཅོས》ལས། བསླབ་སྦྱངས་དུས་ན་གཡེལ་བ་དེས། །མཁས་འདོད་རེ་བ་འབྲས་མེད་ཡིན། ། ཞེས་པའི་དོན་དང་མཐུན་པའི་དཔེ་ནི（  ）ཡོད།
A རྩ་དུ་དུག་ཏུ་གནས་པ་ཡི། །མེ་ཏོག་མཚེས་ཀྱང་སུ་ལ་མཁོ། །
B མེ་ཏོག་སད་ཀྱིས་ཁྱེར་བ་ཡིས། །ཤིང་ལ་འབྲས་བུའི་རེ་བ་མེད། །
C ཡལ་འདབ་མེད་པའི་ཤིང་སྐམ་དེར།། ཅོད་པན་བཏགས་ཀྱང་ག་ལ་མཛེས། །
7.  ཟངས་དཔར་དང་ཁྲོ་དཔར་ལུགས་བརྒྱབ་ནས་བརྐོ་རྒྱུ་ནི་ཤིང་དཔར་ལས་སྟབས་བདེ་ཡང་བོད་དུ་ལག་རྩལ་དེ་དར་མ་ཐུབ་པའི་རྒྱུ་མཚན་ནི（  ）
Aསྐབས་དེར་བོད་མིའི་ལག་རྩལ་ཞན་པའི་རྐྱན་གྱིས་ཡིན།
Bསྐབས་དེར་བོད་ལ་ཤིང་ཆ་འབེལ་པོ་ཡོད་པའི་རྐྱེན་གྱིས་ཡིན།
Cསྐབས་དེར་བོད་ལ་ཟངས་དང་ཁྲོ་ཡི་གཏེར་ཁ་དཀོན་པའི་རྐྱེན་གྱིས་ཡིན།
8.  གཤམ་གསལ་བརྩམས་ཆོས་ལས་སྒྲུང་གཏམ་རྩོམ་ཡིག་ཡིན་པ་ནི（  ）ཡིན།
A《ཨ་ཆུང་གིས་རྟ་ཉོས་པ》  B《དོགས་སློང་གི་སྙིང་སྟོབས》  C《རྟ》
9.  འདི་སྒྲ་ནི（  ）ལ་འཇུག་པ་ཡིན།
A  དུས་མ་འོངས་པ།   Bདུས་ད་ལྟ་བ།   C དུས་འདས་པ།
10.ཤེས་བྱ་ཟབ་མོའི་ཆུ་གཏེར་ལ། ། མཐའ་དང་མཐིལ་ཞེས་དབེན་ཡང་།། གང་ལ་འབད་པ་དེ་རྟོགས་པ། ། རྒྱུ་དང་འབྲས་བུའི་ུཆོས་ཉིད་ལགས། །ཞེས་པ་ནི་གཟུགས་རྒྱན་གྱི་ནང་གསེས（  ）ཡིན།
A རྒྱུ་ཡི་གཟུགས་ཅན།   Bཆ་ཤས་གཟུགས་ཅན།  C ཆ་ཤས་ཅན་གྱི་གཟུགས་ཅན།
གཉིས། གཤམ་གྱི་སྟོང་ཆ་ཁ་སྐོང་དགོས། （སྐར5×1=5）
11.གསར་འགྱུར་གྱི་བླ་སྲོག་ནི                           ཡིན་དགོས།
12.རྩྭ་ཐང་དུ་ནོར་ལུག་མང་ལྟ་བུའི་དཔེར་བརྗོད་ཀྱི་གྲུབ་ཆ་གསུམ་ལས།རྩྭ་ཐང་ནི                 དང་།དུ་ནི་ལ་དོན་གྱི་ཕྲད། ནོར་ལུག་ནི                     ཡིན་ནོ། །
13.སྒྲིབ་པ་ལྔ་ནི་རྒོད་འགྱོད་དང་། གནོད་སེམས                                                ཐེ་ཚོམ་བཅས་ལྔའོ། །
གསུམ། མངོན་བརྗོད་ངོས་འཛིན་དགོས། （སྐར3×1=3）
14.གཤམ་གསལ་མངོན་བརྗོད་རྣམས་ངོས་འཛིན་དགོས།
①ཆུ་གཏེར（         ）②གནམ་ལྕགས（         ）③གཞན་གསོས་བུ（         ）
བཞི།སུམ་ཅུ་པའི་ཕྲད་དང་དག་ཆ་ཡང་དག་པ་འདེམ་དགོས།（སྐར6×0.5=3）
15.གཤམ་གྱི་དོན་ལ་གཞིགས་ནས་སུམ་ཅུ་པའི་ཕྲད་དང་དག་ཡང་དག་པ་འདེམས་དགོས།
……གང་ལྟར་བོད་རིགས་ཀྱི་སྤྱི་ཚོགས་ནི་མདུན་དུ་སྐྱོད་ངེས་དང་།སྔ་ཕྱི་མ་གཏོགས་ཚན་དར་རྒྱས     ①（ཡང/ཀྱང）ཡོང་ངེས་ཡིན་པས། སྐབས་དེར་བོད་ཡིག་སྤྱོད་ཆོག་མེད་ཚེ་སྐད་ཡིག་གཞན་ཞིག་ལ་མི     ②（བརྟེན/བསྟེན）ཐབས་མེད་ཡཡིན།དེ་ལྟར་གྱུར་ཚེ་དོན་དངོས་ཐོག་བོད་ཡིག་དེ་བླ་མའི་ཡི་གེའི་ཁོ་ནར་གྱུར     ③（སྟེ/ཏེ）སྤྱི་ཚོགས་ཐོག་གསོན་པོའི་སྐུ་རིམ་དང     ④（གཤིན/ཤིན）པོའི་རྗེས་ཆོག་ཙམ་ལས་སྤྱོད་སྒོ་གཞན་མེད་པ་ཞིག་ཏུ་འགྱུར་དང་།དེ་ནས་དུས་ཡུན་རིང་ཙམ་སོང་རྗེས། ད་ལྟ་རང་རེས    ⑤（སྔགས/བསྔགས）བགྲང་བ་ལྟ་བུ་ཀློག་ཐུབ་ཀྱང་དོན་ཇི་བཞིན་གོ་མི་ཐུབ་པ་ཞིག་ཏུ་འགྱུར་ངེས་ཡིན།དེ་འདྲ་ཞིག་ཏུ་མི་འགྱུར་བའི་དོན་དུ་ད་ལྟ་ནས་བོད་རིགས་སྐད་གཉིས་སྨྲ་བ་སྤྱི་དང་།ཁྱད་པར་དུ་ན་གཞོན་ཚོས་མི་རིགས་གཞན     ⑥（གྱིས/གྱི）སྐད་ཡིག་གི་ལེགས་ཆ་མཐའ་དག་བླངས་ཏེ་བོད་ཀྱི་སྐད་ཡིག་ཏུ་བསྒྱར་རྒྱུ་དེ་དུས་འགྱང་ཕྲ་མོ་ཙམ་ཡང་འགྲོ་མི་འོས་པ་ཞིག་ཡིན།
ལྔ།གཤམ་གསལ་དྲི་བར་གཞིགས་ཏེ་ལན་འདེབས་དགོས། སྐར9
16.རང་བཞིན་བརྗོད་པའི་རྒྱན་ལ་ནང་གསེས་ཀྱི་དབྱེ་བཞི་ཡོད་པ་དེ་དག་རེ་རེ་བཞིན་བྲིས་དང་།སྐར2
17.《ལེགས་བཤད་ལྗོན་དབང》ལས། “ལ་དོན་རྣམ་པ་བདུན་ཡིན་ཏེ”ཞེས་པའི་བདུན་དེ་གང་དག་ལ་ངོས་འཛིན་གདོས།དེའི་སྒྲ་ཡི་སྦྱོར་ཚུལ་ཇི་ལྟར་ཡིན། སྐར2
18.དབྱངས་ཞེས་པ་ནི་གང་ལ་ངོས་འཛིན་དགོས།དབྱངས་ཀྱི་ཡི་གེ་ཅི་ཙམ་ཡོད། སྐར2
19.དཔལ་ཞ་ལུ་གསེར་ཁང་གཙུག་ལག་ཁང་ནི་རྒྱ་བོད་མཐུན་ལམ་གྱི་ལོ་རྒྱུས་དཔང་རྟགས་ཤིག་ཡིན་ཟེར་དོན་ཅི།སྐར3
གཉིས་པ།ལྟ་ཀློག་དང་དབྱེ་ཞིབ་ཀྱི་སྐོར། བསྡོམས་སྐར30
20.ལྟ་ཀློག་དབྱེ་ཞིབ་དང་པོ། སྐར10
བརྟན་ཅིང་བརྗིད་པ་མཚོན་བྱེད་དམ།། གལ་ཏེ་སྐྱོན་དུ་འགྱུར་ཡང་རུང་། ། ཁྱོད་ཀྱི་སྐུ་དང་རི་ཡི་དབང་། །མཚུངས་ཞེས་བརྗོད་འདོད་བདག་ལ་སྐྱེས། །
①གོང་གི་དཔེར་བརྗོད་འདི་དཔེ་རྒྱན་གྱི་ནང་གསེས་གང་ཡིན། སྐར2
②དཔེར་བརྗོད་འདིའི་དཔེ་ཅན་དང་དཔེ་ངོས་འཛིན་དགོས། སྐར2
དཔེ་ཅན།                                                  དཔེ།                                    
③དཔེར་བརྗོད་འདིའི་ཚེག་བར་ཆ་ཡ་འཁེལ་སྟངས་ཅི་འདྲ་ཡིན། སྐར2
④དཔེར་བརྗོད་འདིའི་ནང་གི་དཔེ་དེར་ཡོན་དང་སྐྱོན་གང་དང་གང་ལྡན་རུང་།དཔེ་ཅན་གང་དང་མཚུངས་པར་བསྟན་ཡོད། སྐར4       
21.ལྟ་ཀློག་དབྱེ་ཞིབ་གཉིས་པ། སྐར20
ལྟོས་དང་།མགྱོགས་མྱུར་རླུང་གི་རྒྱུག་རྩལ། ཁྱུང་ཆེན་ལྡིང་བའི་གཤོག་རྩལ།རྒྱ་སྟག་མཆོང་བའི་ཤུགས་རྩལ།གློག་དམར་འཁྱུག་པའི་མྱུར་རྩལ་བཅས་ཀྱི་བརྟུལ་ཞུགས་ཡོངས་སུ་རྫོགས་པའི་ཆེད་དུ་ཅང་ཤེས་རྟ་ཕོས་སྔོ་སངས་མཁའ་ཡི་སྤུན་ཟླ།ཞི་བདེ་རྒྱ་མཚོའི་དོ་ཟླར་གྱུར་པའི་མཐའ་ཡས་པའི་རྩྭ་ཐང་དུ་སྤྱང་དར་མའི་འཇིགས་པ་ཁྱད་དུ་བསད།དགུན་གསུམ་གྱི་ལྷགས་པ་གདོང་གིས་བསུས། དབྱར་གསུམ་གྱི་ཆར་ལུས་ཀྱིས་བཀག  དཔྱིད་གསུམ་གྱི་མུ་གེ་བཟོད་བསྲན་བགྱིས་ཏེ།ས་དོག་མོ་འདོམ་ལ་འཇལ་ཞིང་། ཆུ་གཙང་པོ་ཐད་ཀྱིས་བཅད་ནས། རྒྱུག་བང་རྩལ་གྱི་གར་སྟབས་སློབ་བཞིན་ཡོད།
 ཀྭ་ཡེ་རྟ་ཕོ་ལགས།ཁྱོད་ཀྱི་སྤུ་མདོག་ནི་སྤྲིན་དཀར། གངས་རི། ཟླ་འོད། འོ་མ་སོགས་ཀྱི་རྗེས་སུ་འགྲོ་ཞིང་།འགྲོས་བང་རྩལ་གྱིས་སྐར་མདའ་འབུམ་གྱིས་སྙེམས་པ་ཅིག་ཅར་དུ་འཕྲོག་ཐུབ་ཀྱང་།ང་རྒྱལ་གྱི་རྔོག་མ་གྱེན་དུ་མི་གཟེང་། ཁེངས་དྲེགས་ཀྱི་མགོ་བོ་མཁའ་རུ་མི་འདེགས།ཕྲག་དོག་གི་མཇུག་མ་འཕྲེད་དུ་མི་གཡུག ཁ་ཕོ་ཡི་འཚེར་སྐད་ལྷང་ལྷང་མི་འབྱིན་པར་ཞི་ཞིང་དུལ་བ། འཇམ་ཞིང་ལྷོད་པ།དྲང་ཞིང་བཟང་བའི་ཉམས་ཀྱིས་ཐང་ཆེན་པོ་ཤོག་སྐྱ་ལྟེབ་ལྟེབ། ལ་རིང་པོ་གྲུ་གུ་སྒྲིལ་སྒྲིལ།ཁིས་ཉག་ག་སྒྲོག་གུ་བརྟོལ་བརྟོལ་བཅས་བྱས་ཏེ།བརྩོན་པ་སྟོང་གིས་མདུན་ཕྱོགས་ནས་མདུན་ཕྱོགས་སུ་རྒྱུག་བཞིན་མཆིས།
 ཀྭ་ཡེ། ཅང་ཤེས་རྟ་ཕོ་ལགས།ཁྱོད་ལ་ས་མཆོང་གནམ་མཆོང་བྱེད་པའི་བརླང་སྤྱོད། འཕྲ་ལོག་མགོ་རྡུང་བྱེད་པའི་ངན་གཤིས།ཕན་ཚུན་འཕྲ་རྩེད་བྱེད་པའི་བསམ་པ་མེད་པའི་ཁར། ད་དུང་མངར་བཅུད་རྫོགས་པའི་རྩྭ་ཐང་།དྭངས་ཤིང་ཞིམ་པའི་ཆུ་མོ།མཚར་སྡུག་ཡུལ་ལྗོངས་ཀྱི་སྒེག་ཉམས་ལ་སོགས་པའི་སྐད་ཅིག་ཙམ་གྱི་བདེ་བ་ལམི་ཆགས་པར་བློ་དཀར་སེམས་དཀར།བློ་སེམས་རྩེ་གཅིག  ལྷག་བསམ་རྣམ་དག་གིས་རབ་མཛེས་ལྟ་ན་སྡུག་པའི་རྩྭ་ཐང་གི་བདག་པོར་གྱུར་པའི་འབྲོག་པ་རང་རང་གི་དགའ་ཕྱོགས་དང་།འདོད་ཚུལ། དྲན་ཚུལ་ལྟར་ཡར་མར་སྐྱེལ་བའི་ལས་ལ་མངོན་པར་བྲེལ་བཞིན་གདའ།
⑴གོང་གི་རྩོམ་ཐུང་ནི《                        》ཞེས་པའི་སློབ་ཚན་ལས་བདམས་ཤིང་།རྩོམ་པ་པོ་ནི                 ཡིན། སྐར2
⑵གཤམ་གསལ་སྒྲ་འདྲའི་ཡི་གེར་ཚིག་གྲོགས་རེ་སྦྱོར་དགོས། （སྐར6×0.5=3）
（རྩོམ་ཐུང་ནང་གི་མ་ཡིག་ཇི་བཞིན་བྲིས་ཚེ་སྐར་སྤྲད་རྒྱུ་མིན）
①ལྷག     （             ）    ②ཤོག      （            ）      ③ འཇལ （             ）
ལྷགས  （             ）        ཤོགས    （            ）           མཇལ（            ）
⑶གོང་གི་རྩུམ་ཐུང་བཀླགས་ནས་གཤམ་གྱི་མིང་ཚིག་དག་ལ་འགྲེལ་པ་གྱིས་དང་།（སྐར4×1=4）
①བརླང་སྤྱོད།                                            ② སྙེམས་པ།                                      
③བརྟུལ་ཞུགས།                                          ④ འཕྲ།                                           
⑷གཤམ་གསལ་རྟགས་འཁོད་པའི་ཕྲད་རྣམས་ངོས་འཛིན་དགོས།（སྐར3×1=3）
①ཁྱོད་ཀྱི་སྤུ་མདོག（                   ）     ②ཁྱད་དུ་བསད།（                   ）
③ཀྭ་ཡི་རྟ་ཕོ་ལགས།（                   ）
⑸གཤམ་གསལ་བརྗོད་པ་ལས་དཔེ་ཅན་དང་དཔེ།མཚུངས་གསལ་སྒྲ་བཅས་ངོས་འཛིན་དགོས། （སྐར6×0.5=3）
རྟ་ཕོ་ལགས།ཁྱོད་ཀྱི་སྤུ་མདོག་ནི་སྤྲིན་དཀར། གངས་རི། ཟླ་འོད། འོ་མ་སོགས་ཀྱི་རྗེས་སུ་འགྲོ
①དཔེ་ཅན།                    ②དཔེ།                                                                
③མཚུངས་གསལ་གྱི་སྒྲ།                          
⑹“ང་རྒྱལ་གྱི་རྔོག་མ་གྱེན་དུ་མི་གཟེང་།ཁེངས་དྲེགས་ཀྱི་མགོ་བོ་མཁའ་རུ་མི་འདེགས། ཕྲག་དོག་གི་མཇུག་མ་འཕྲེད་དུ་གཡུག”ཅེས་པའི་ཚིག་དུམ་དེས་ཅང་ཤེས་རྟ་ཕོའི（    ）
A མདུན་སྐྱོད་ཀྱི་རྣམ་པ།   Bཞི་དུལ་གྱི་སྤྱོད་པ།   C གཞན་ཕན་གྱི་ལྷག་བསམ།
⑺གོང་གི་རྩོམ་ཐུང་ནང་ཅང་ཤེས་རྟ་ཕོའི་ཞི་དུལ་གྱི་སྤྱོད་པ་དང་མདུན་སྐྱོད་ཀྱི་རྣམ་པ་སོགས་ལ་བསྔགས་བརྗོད་བྱས་པ་བརྒྱུད་ནས།བསམ་བློའི་བརྩེ་དུང་ཇི་འདྲ་ཞིག་མཚོན་པར་བྱས་ཡོད། སྐར3
གསུམ་པ། ཕྱོགས་བསྡུས་རང་བཞིན་གྱི་ཤེས་བྱའི་སྐོར། སྐར5
22.མི་རེ་རེའི་སེམས་གཏིང་དུ་རང་གི་གོང་བཀུར་དང་ཡིད་སྨོན་བྱེད་སའི་མི་སྣ་འགའ་རེ་ཡོད་དེ།དེ་དག་ནི་ཕོ་རྩལ་སྣ་དགུ་འཛོམས་པའི་དཔའ་བོ་ཡིན་སྲིད་ལ།རིག་པའི་ཀློང་བརྡོལ་བའི་མཁས་དབང་དང་། སྐྱེས་ཐོབ་ཀྱི་ཤེས་རབ་འབར་བའི་གསར་གཏོད་པ།གཡུལ་འགྱེད་ཀྱི་ཐབས་ལ་མཁས་པའི་དམག་དོན་པ།སྲིད་སྐྱོང་ལས་ལ་བྱང་བའི་ཆབ་སྲིད་པ་སོགས་ཡིན་ཡང་སྲིད།ཁོང་རྣམ་པའི་རི་བོ་བཞིན་བརྗིད་པའི་སྣང་བརྙན་དང་འོད་སྟོང་འཕྲོ་བའི་བརྩམས་ཆོས་དག་དུས་ནམ་ཡང་ང་ཚོའི་སེམས་སུ་གནས་པ་དང་།ཁོང་རྣམ་པའི་འཇིགས་པ་མེད་པའི་སྙིང་སྟོབས་དང་ཉམས་པ་མེད་པའི་མཛད་རྗེས་ཀྱིས་ང་ཚོ་མདུན་དུ་བསྐྱོད་པར་དུས་ནམ་ཡང་སྐུལ་འདེད་ཀྱི་ནུས་པ་འདོན་བཞིན་ཡོད།དེས་ན། ཁྱོད་ཀྱིས་རང་ཉིད་དགའ་ཞིང་གུས་པར་བྱེད་སའི་མི་སྣ་གང་རུང་ཞིག་བདམས་ནས་ཁོང་ལ་གོང་བཀུར་དང་ཡིད་སྨོན་བྱེད་པའི་རྒྱུ་མཚན་མདོར་བསྡུས་ཤིག་འབྲི་དགོས།

བཞི་པ། རྩོམ་འབྲིའི་སྐོར། སྐར35
23.ཁྱིམ་ཚང་ནི་རང་ཉིད་འཚོ་གནས་བྱེད་ས་ཡིན་ལ།འཚར་ལོངས་ཡོང་ས་ཡང་ཡིན། རང་ཁྱིམ་ན་དྲིན་ཆེན་ཕ་མའི་བྱམས་བརྩེ་ཡོད་ལ།ཕུ་ནུ་མིང་སྲིང་གི་བརྩེ་དུང་ཡང་ཡོད།རང་ཁྱིམ་ན་རང་ཉིད་འཚར་ལོངས་ཡོང་བའི་བརྒྱུད་རིམ་ཁྲོད་དུ་བྱུང་བའི་དགའ་སྐྱོ་ཆགས་སྡང་དང་།རྨི་ལམ། རྔུལ་ཆུ། རྗེས་ཤུལ་སོགས་ཡོད་པ་མ་ཟད།མཚན་མོའི་གཉིད་ཀྱི་སྔུར་སྒྲ་དང་ཉིན་མོའི་གཟུགས་ཀྱི་གྲིབ་མའང་ཡོད་པས།ཁྱིམ་ཚང་གི་འཚོ་བ་ནི་སྐྱིད་སྡུག་འདྲེས་མ་ཞིག་ཡིན་པ་ལས་དགོད་སྒྲ་ཁོ་ནས་ཁེངས་པ་ཞིག་མིན་ལ།ངུ་སྒྲུ་དང་འོ་དོད་ཀྱི་སྒྲ་རྐྱང་རྐྱང་པ་ཞིག་ཀྱང་ག་ལ་ཡིན།ང་ཚོ་ཡང་ཕ་མའི་བརྩེ་སེམས་དང་གཟིགས་སྐྱོང་འོག་ཏུ་འཚར་ལོངས་ཡོང་བཞིན་ཡོད་པས།ནམ་ཡང་བརྗེད་ཐབས་མེད་པ་ནི་ཕ་མས་རང་ཉིད་ཀྱི་དཀའ་ངལ་དང་བདེ་སྡུག་ལ་མ་བལྟོས་པར་ཁྱིམ་ཚང་དང་ང་ཚོའི་ཆེད་དུ་ཡོད་ཚད་ཕུལ་བའི་བརྩེ་སེམས་དེ་ཡིན།དེས་ན། ཁྱེད་ཀྱིས《ཁྱིམ་ཚང་གི་སྐྱིད་སྡུག》གམ《ངའི་ཕ་མ》ཞེས་པའི་ཁ་བྱང་གང་རུང་གཅིག་བདམས་ནས་ཇི་བཞིན་བརྗོད་པའི་རྩོམ་ཡིག་འབྲི་དགོས།
རྩོམ་འབྲིའི་རེ་འདུན།
1ནང་དོན་ཁ་གསལ་ཞིང་གོ་རིམ་ལྡན་པ།
2མི་མིང་དང་ས་མིང་འབྲི་དགོས་ཚེ་མཚོན་རྟགས××ཀྱིས་ཚབ་མཚོན་བྱེད་དགོས།
3 ཁམས་གཙང་ཞིང་ཡིག་གཟུགས་ལེགས་པ།ཕྲད་དང་དག་ནོར་ཉུང་བ་ཞིག་དགོས།
4 ཡིག་འབྲུ40ལས་མི་ཉུང་བ་ཞིག་དགོས།
